
śrīśuka uvāca
rājannuditamētat tē harēḥ karmāghanāśanam Á
gajēndramōkṣaṇaṃ puṇyaṃ raivataṃ tvantaraṃ śṛṇu Á Á 1 Á Á

pañcamō raivatō nāma manustāmasasōdaraḥ Á
balivindhyādayastasya sutā arjunapūrvakāḥ Á Á 2 Á Á

vibhurindraḥ suragaṇā rājan bhūtarayādayaḥ Á
hiraṇyarōmā vēdaśirā ūrdhvabāhvādayō dvijāḥ Á Á 3 Á Á

patnī vikuṇṭhā śubhrasya vaikuṇṭhaiḥ surasattamaiḥ Á
tayōḥ svakalayā jajñē vaikuṇṭhō bhagavān svayam Á Á 4 Á Á

vaikuṇṭhaḥ kalpitō yēna lōkō lōkanamaskṛtaḥ Á
ramayā prārthyamānēna dēvyā tatpriyakāmyayā Á Á 5 Á Á

tasyānubhāvaḥ kathitō guṇāśca paramōdayāḥ Á
bhaumān rēṇūn sa vimamē yō viṣṇōrvarṇayēdguṇān Á Á 6 Á Á

ṣaṣṭhaśca cakṣuṣaḥ putraścākṣuṣō nāma vai manuḥ Á
pūrupūruṣasudyumnapramukhāścākṣuṣātmajāḥ Á Á 7 Á Á

indrō mantradrumastatra dēvā āpyādayō gaṇāḥ Á
munayastatra vai rājan haviṣmadvīrakādayaḥ Á Á 8 Á Á

tatrāpi dēvaḥ sambhūtyāṃ vairājasyābhavat sutaḥ Á
ajitō nāma bhagavānaṃśēna jagataḥ patiḥ Á Á 9 Á Á

payōdhiṃ yēna nirmathya surāṇāṃ sādhitā sudhā Á
bhramamāṇō’mbhasi dhṛtaḥ kūrmarūpēṇa mandaraḥ Á Á 10 Á Á

rājōvāca
yathā bhagavatā brahman mathitaḥ kṣīrasāgaraḥ Á
yadarthaṃ vā yataścādriṃ dadhārāmbucarātmanā Á Á 11 Á Á

yathāmṛtaṃ suraiḥ prāptaṃ kiñcānyadabhavattataḥ Á
ētad bhagavataḥ karma vadasva paramādbhutam Á Á 12 Á Á

tvayā saṅkathyamānēna mahimnā sātvatāṃ patēḥ Á
nātitṛpyati mē cittaṃ suciraṃ tāpatāpitam Á Á 13 Á Á

sūta uvāca
sampṛṣṭō bhagavānēvaṃ dvaipāyanasutō dvijāḥ Á
abhinandya harērvīryamabhyācaṣṭuṃ pracakramē Á Á 14 Á Á

śrīśuka uvāca
yadā yuddhē’surairdēvā bādhyamānāḥ śitāyudhaiḥ Á
gatāsavō nipatitā nōttiṣṭhēran sma bhūyaśaḥ Á Á 15 Á Á

yadā durvāsasaḥ śāpātsēndrā lōkāstrayō nṛpa Á
niḥśrīkāścābhavaṃstatra nēśurijyādayaḥ kriyāḥ Á Á 16 Á Á

niśāmyaitat suragaṇā mahēndravaruṇādayaḥ Á
nādhyagacchan svayaṃ mantrairmantrayantō viniścayam Á Á 17 Á Á

tatō brahmasabhāṃ jagmurmērōrmūrdhani sarvaśaḥ Á
sarvaṃ vijñāpayāñcakruḥ praṇatāḥ paramēṣṭhinē Á Á 18 Á Á

sa vilōkyēndravāyvādīn niḥsattvān vigataprabhān Á
lōkānamaṅgalaprāyānasurānayathā vibhuḥ Á Á 19 Á Á

samāhitēna manasā saṃsmaran puruṣaṃ param Á
uvācōtphullavadanō dēvān sa bhagavān paraḥ Á Á 20 Á Á

ahaṃ bhavō yūyamathō’surādayō
manuṣyatiryagdrumagharmajātayaḥ Á

yasyāvatārāṃśakalāvisarjitā
vrajāma sarvē śaraṇaṃ tamavyayam Á Á 21 Á Á

na yasya vadhyō na ca rakṣaṇīyō
nōpēkṣaṇīyādaraṇīyapakṣaḥ Á

athāpi sargasthitisaṃyamārthaṃ
dhattē rajaḥsattvatamāṃsi kālē Á Á 22 Á Á

ayaṃ ca tasya sthitipālanakṣaṇaḥ
sattvaṃ juṣāṇasya bhavāya dēhinām Á

tasmād vrajāmaḥ śaraṇaṃ jagadguruṃ
svānāṃ sa nō dhāsyati śaṃ surapriyaḥ Á Á 23 Á Á

śrīśuka uvāca
ityābhāṣya surān vēdhāḥ saha dēvairarindama Á
ajitasya padaṃ sākṣājjagāma tamasaḥ param Á Á 24 Á Á

tatrādṛṣṭasvarūpāya śrutapūrvāya vai vibhō Á
stutimabrūta daivībhirgīrbhistvavahitēndriyaḥ Á Á 25 Á Á

brahmōvāca
avikriyaṃ satyamanantamādyaṃ

guhāśayaṃ niṣkalamapratarkyam Á
manō’grayānaṃ vacasāniruktaṃ

namāmahē dēvavaraṃ varēṇyam Á Á 26 Á Á

vipaścitaṃ prāṇamanōdhiyātmanā -
marthēndriyābhāsamanidramavraṇam Á

chāyātapau yatra na gṛdhrapakṣau
tamakṣaraṃ khaṃ triyugaṃ vrajāmahē Á Á 27 Á Á

ajasya cakraṃ tvajayēryamāṇaṃ
manōmayaṃ pañcadaśāramāśu Á

triṇābhi vidyuccalamaṣṭanēmi
yadakṣamāhustamṛtaṃ prapadyē Á Á 28 Á Á

ya ēkavarṇaṃ tamasaḥ paraṃ ta -
dalōkamavyaktamanantapāram Á

āsāñcakārōpasuparṇamēna -
mupāsatē yōgarathēna dhīrāḥ Á Á 29 Á Á

na yasya kaścātititarti māyāṃ
yayā janō muhyati vēda nārtham Á

taṃ nirjitātmātmaguṇaṃ parēśaṃ
namāma bhūtēṣu samaṃ carantam Á Á 30 Á Á

imē vayaṃ yatpriyayaiva tanvā
sattvēna sṛṣṭā bahirantarāviḥ Á

gatiṃ na sūkṣmāmṛṣayaśca vidmahē
kutō’surādyā itarapradhānāḥ Á Á 31 Á Á

pādau mahīyaṃ svakṛtaiva yasya
caturvidhō yatra hi bhūtasargaḥ Á

sa vai mahāpūruṣa ātmatantraḥ
prasīdatāṃ brahma mahāvibhūtiḥ Á Á 32 Á Á

ambhastu yadrēta udāravīryaṃ
sidhyanti jīvantyuta vardhamānāḥ Á

lōkāstrayō’thākhilalōkapālāḥ
prasīdatāṃ brahma mahāvibhūtiḥ Á Á 33 Á Á

sōmaṃ manō yasya samāmananti
divaukasāṃ vai balamandha āyuḥ Á

īśō nagānāṃ prajanaḥ prajānāṃ
prasīdatāṃ naḥ sa mahāvibhūtiḥ Á Á 34 Á Á

agnirmukhaṃ yasya tu jātavēdā
jātaḥ kriyākāṇḍanimittajanmā Á

antaḥsamudrē’nupacan svadhātūn
prasīdatāṃ naḥ sa mahāvibhūtiḥ Á Á 35 Á Á

yaccakṣurāsīt taraṇirdēvayānaṃ
trayīmayō brahmaṇa ēṣa dhiṣṇyam Á

dvāraṃ ca muktēramṛtaṃ ca mṛtyuḥ
prasīdatāṃ naḥ sa mahāvibhūtiḥ Á Á 36 Á Á

prāṇādabhūd yasya carācarāṇāṃ
prāṇaḥ sahō balamōjaśca vāyuḥ Á

anvāsma samrājamivānugā vayaṃ
prasīdatāṃ naḥ sa mahāvibhūtiḥ Á Á 37 Á Á

śrōtrād diśō yasya hṛdaśca khāni
prajajñirē khaṃ puruṣasya nābhyāḥ Á

prāṇēndriyātmāsuśarīrakētaṃ
prasīdatāṃ naḥ sa mahāvibhūtiḥ Á Á 38 Á Á

balānmahēndrastridaśāḥ prasādā -
nmanyōrgirīśō dhiṣaṇād viriñcaḥ Á

khēbhyaśca chandāṃsyṛṣayō mēḍhrataḥ kaḥ
prasīdatāṃ naḥ sa mahāvibhūtiḥ Á Á 39 Á Á

śrīrvakṣasaḥ pitaraśchāyayā’’san
dharmaḥ stanāditaraḥ pṛṣṭhatō’bhūt Á

dyauryasya śīrṣṇō’psarasō vihārāt
prasīdatāṃ naḥ sa mahāvibhūtiḥ Á Á 40 Á Á

viprō mukhaṃ brahma ca yasya guhyaṃ
rājanya āsīd bhujayōrbalaṃ ca Á

ūrvōrviḍōjō’ṅghriravēdaśūdrau
prasīdatāṃ naḥ sa mahāvibhūtiḥ Á Á 41 Á Á

lōbhō’dharātprītiruparyabhūd dyuti -
rnastaḥ paśavyaḥ sparśēna kāmaḥ Á

bhruvōryamaḥ pakṣmabhavastu kālaḥ
prasīdatāṃ naḥ sa mahāvibhūtiḥ Á Á 42 Á Á

dravyaṃ vayaḥ karma guṇān viśēṣaṃ
yadyōgamāyāvihitān vadanti Á

yad durvibhāvyaṃ prabudhāpabādhaṃ
prasīdatāṃ naḥ sa mahāvibhūtiḥ Á Á 43 Á Á

namō’stu tasmā upaśāntaśaktayē
svārājyalābhapratipūritātmanē Á

guṇēṣu māyāracitēṣu vṛttibhi -
rna sajjamānāya nabhasvadūtayē Á Á 44 Á Á

sa tvaṃ nō darśayātmānamasmatkaraṇagōcaram Á
prapannānāṃ didṛkṣūṇāṃ sasmitaṃ tē mukhāmbujam Á Á 45 Á Á

taistaiḥ svēcchādhṛtai rūpaiḥ kālē kālē svayaṃ vibhō Á
karma durviṣahaṃ yannō bhagavāṃstat karōti hi Á Á 46 Á Á

klēśabhūryalpasārāṇi karmāṇi viphalāni vā Á
dēhināṃ viṣayārtānāṃ na tathaivārpitaṃ tvayi Á Á 47 Á Á

nāvamaḥ karmakalpō’pi viphalāyēśvarārpitaḥ Á
kalpatē puruṣasyaiṣa sa hyātmā dayitō hitaḥ Á Á 48 Á Á

yathā hi skandhaśākhānāṃ tarōrmūlāvasēcanam Á
ēvamārādhanaṃ viṣṇōḥ sarvēṣāmātmanaśca hi Á Á 49 Á Á

namastubhyamanantāya durvitarkyātmakarmaṇē Á
nirguṇāya guṇēśāya sattvasthāya ca sāmpratam Á Á 50 Á Á

Á Á iti śrīmadbhāgavatē mahāpurāṇē pāramahaṃsyāṃ saṃhitāyāṃ

aṣṭamaskandhē amṛtamathanē pañcamō’dhyāyaḥ Á Á

